
				এই পাতাটির মুদ্রণ সংশোধন করা প্রয়োজন। 
সহরতলী
কেন পাঠিয়ে দিচ্ছি বুঝতে পেরেছ তো বাবাজি ?”
“আজ্ঞে না, ঠিকমত-?
এত করিয়াও যদি না বুঝানো গিয়া থাকে। তবে আর এ অপদার্থের কাছে কি আশা করা যায় ! সত্যপ্ৰিয় বড়ই ক্ষুন্ন হয় !
“বুঝতে পারলে লিখে জানিও। আমি সঙ্গে-সঙ্গে সব ব্যবস্থা করব ফিরে আসার।’
“আজ্ঞে হঁ্যা, জানাব বৈকি, নিশ্চয়।”
যামিনী চলিয়া গেলে সত্যপ্রিয় ভাবে, মাসে মাসে এতগুলি টাকা হাতে পাইয়া আর এমন আরাম ও উৎসবের মধ্যে দিন কাটাইয়া গিয়া টাকা আৱ আরামের অভাবাটাও যদি সেখানে তাকে আসল ব্যাপারটা ’ বুঝাইয়া দিতে না পারে, তবে আর কিছু না বুঝাইলেও চলিবে ।
তবু, কয়েকদিন পরেই যে যামিনীর কাছে একখানা পত্র পাঠাইয়া দেয়। জামায়ের কাছে এরকম কবিত্বপূর্ণ পত্র লেখা সত্যপ্রিয়ের মত মানুষের পক্ষে শুধু নয়, অনেকের পক্ষেই উদ্ভট আর খাপছাড়া। সত্যপ্রিয়ের পত্রের মৰ্ম্ম এই যে, বিবাহের পর হইতে মেয়ের মুখ তার বিষন্ন, যাই হোক, এবার যামিনী ফিরিয়া আসিবার পর বোধ হয় তার মুখে হাসি ফুটিবে ; অন্ততঃ যামিনী যে হাসি ফুটাইবে তাতে সন্দেহ নাই।
团
যশোদা ভাবিয়াছিল, শ্রমিকদের সঙ্গে তার সম্পর্ক বুঝি চিরকালের জন্যই চুকিয়া গিয়াছে। বহুদিন নিজের বাড়ী দু’টিতে অনেকগুলি ওই শ্রেণীর নরনারীকে আশ্রয় দিয়া, দু’বেলা কুড়ি-বাইশ জনের জন্য ভাত রান্না করিয়া, এখানে-ওখানে দু’চারজনের কাজ। জুটাইয়া দিয়া, বিপদে আপদে পরামর্শ দিয়া আর সাহায্য করিয়া তার মনে একটা ধাৱণ জন্মিয়া গিয়াছিল, ঠিক ওভাবে ছাড়া এসব মানুষের সঙ্গে আর কোনরকম সম্পর্ক গড়িয়া উঠিতে পারে না ।

